
 Ордабасы ауданы 
 «Төрткүл» жалпы орта мектебі 
мемлекеттік мекемесінің 
қазақ тілі мен әдебиет пәнінің мұғалімі
 Тәшімбетова Айгүл Өтебайқызы

Ұлттың ұлы ұстазы
Ұлттың ұлы ұстазы, ел көсемі,
Тарихында сақталған ер есімі.
Ұлы тұлға қазақтың шоқ жұлдызы,
Алты алашқа белгілі мәртебесі.
Қызмет жолы біліммен басталады,
Оқытушы қызметін қолға алады.
Бостандық туы атар деп зор үмітпен,
«Әліппе» деп түсінді тіл құралы. 
Әріптерді тізбектеп өрнектеді.
Балалар! Оқуға кел! Төрлет, деді.
Түп тұқиян зерделеп әдебиетін, 
Фольклор үлгілерін негіздеді. 
«Ерсайын», «Жоқтау» сынды еңбектері,
 Жарқ етті  «Маса» атты өлеңдері,
Халқына қорған болған азаматым!
Орындады жүктелген міндеттері.
Әдебиет теориясын да саралады,
Әдебиет танытқыш деп даралады.
Халқының әдебиетін, мәдениетін,
Мақтанып құрметпенен бағалады.
Ахмет ақын, Алаштың қайраткері
Қыннан қылыш суырған қаламгері
Елі үшін патшаға да  қарсы шығып
Бодандық пен бостандық майдангері.
 Заманының тәлкегіне қарамастан,
Заңды жаттап саясатқа араласқан.
Қазағының қамы үшін, мұзды кешіп, 
Тар қапаста тас жастықты жастанған.
Арыстандай айбаты тасты жарған,
«Қазақ» деген газеті жарып шыққан 
Қасында қорған болған даналары
Әлихан, Міржақыптың ізін басқан
Міне күш, міне алып, міне батыр,
Қазағымның қойнауында сіңіп жатыр.
Ахмет сынды ақындар армандаған,
Еркіндікті ел міне көріп жатыр.









	 





